КОМИ РЕСПУБЛИКАЛӦН ОЛАНПАС

Коми Республикалӧн Лун йылысь
Примитӧма Коми Республикаса 

Каналан Сӧветӧн                                                                        2014 вося косму тӧлысь 24 лунӧ

1 статья. Коми Республикаса канлун сӧвмӧмлысь история боксянь тӧдчанлунсӧ арталӧмӧн, лыддьыны Коми Республикалысь котыртчан лун моз тӧлысь 22 лун Коми Республикалӧн Лунӧн.

Индыны, мый  моз тӧлысь 22 лун – Коми Республикалӧн Лун – лоӧ Коми Республикаса канму праздникӧн, праздничнӧй содтӧд шойччан лунӧн, кутшӧмӧс пасйӧны быд во.

Веськалӧ кӧ шойччан лун тайӧ статьяса мӧд юкӧнын индӧм праздничнӧй лун вылӧ, праздничнӧй лун бӧрын мунысь уджалан лун вылӧ шойччан луныс оз вуджӧдсьы.
2 статья. Индыны, мый Коми Республикаса канму власьт органъясын, Коми Республикаса канму органъясын, Коми Республикаса канму учреждениеясын праздничнӧй содтӧд шойччан лун сетӧм мунӧ Коми Республикаса республиканскӧй сьӧмкуд сьӧм тшӧт весьтӧ, мый урчитӧма индӧм органъяс да учреждениеяс кутӧм вылӧ.

Тайӧ Оланпасса мӧд юкӧнын индӧм праздничнӧй лункӧд йитчӧм юалӧмъяс, кутшӧмъясӧс абу ладмӧдӧма тайӧ Оланпаснас, артавсьӧны Россия Федерацияса удж оланпастэчас серти.
3 статья. Федеральнӧй олӧмӧ пӧртысь власьт органъясын да налӧн мутас органъясын, Коми Республикалӧн меставывса асвеськӧдлан органъясын, организацияясын, кутшӧмъясӧс могмӧдӧны сьӧмӧн федеральнӧй либӧ меставывса сьӧмкудъясысь сьӧм тшӧт весьтӧ, а сідзжӧ мукӧд эмбур формаа организацияясын, кутшӧмъяс сулалӧны Коми Республика мутасын, праздничнӧй содтӧд шойччан лун сетӧмын юалӧмъяс артавсьӧны наӧн аскежысь федеральнӧй оланпастэчаслысь положениеяс урчитӧмӧн.
4 статья. Тайӧ Оланпасыс вынсялӧ сійӧс йӧзӧдан лунсянь.
Коми Республикаса Юралысьлысь
могъяс недыр олӧмӧ пӧртысь                                                                                  В.М. Гайзер

2014 вося ода-кора тӧлысь 5 лун

